
Miin komi juuldo

Kudol Dr. Muhammadu bii Ibraahiim Al
Hamdi.



Miin komi juuldo *

Miin ko mi juuldo, dum firti diine am ko
I[slaam Islaam ko konngol teddungol ceninangol
annabaape ndonondiri ngol -yo kisal won e
mum'en- gila e gadiido e mum'en haa e cakkitiido
0.Ngol konngol engol roondi maanaaji mawdi e
bure teddude.Ngol firti ko jebbilaade, e dowtaade
e doftaade takdo o.Ngol firti ko kisal e beldal e
malal, e hoolaare, e fooftere wonan-de kala neddo
e renndo fof. Ko nih saabi konngol jam e islaam ina
buri heewde ko joli e nder sariya Islaam Kisal
(salaam) ko innde he Inde Alla.Salminaandu
juulbe hakkunde mum'en ko kisal-salaam-
Salminaandu yimbe aaljanna ko kisal -salaam-
Juuldo tigi woni mbo juulbe kisi e demngal mum

e junngo mum.Islaam ko diine jam wonan-de

! Konngol binndangol ngam anndinde Islaam.

aade en fof, embo yaajani be, ko kammbo woni
laawol malal mum'en aduna e laakara. Ko nih saabi
mbo woni timmoode huftindinnde yaacnde
udditaniinde fof en mbo seerndatah hakkunde
nguru e nguru wonaa kadi hakkunde mbaadi e
mbaadi, mbo ndaardata yimbe bee fof ko yitere
wootere. Burondiral alaa hakkunde yimbpe -aade
en- nder Islaam si wonaa Purde jaggude e
tinndinooje Islaam.Ko dum saabi pittaali kisdi fof
ina njapa mbo; sabu embo yahdi e neesu.Kala aade
tekdetee ko moyyere, e nuundal, e ndimaagu, e
yidde Joom makko, o jabana mbo won-de ko
deweteedo kaandudo e reweede Kamko tan.hay
gooto accataa nguu neesu si wonaa goddo accini
mo wayla neesu ngu.Ko takdo aade en woni ko
welana be oo diine, Joom mum'en e deweteedo

mum'en.



Diine am islaam ina anndina mi won-de maa mi
wuur e oo aduna, caggal mi maayi mi ruttoo e galle
laakira, ko oo woni galle heddaade mbo battane
yimPe fof wonata ko aljanna wolla jaynge.

Diine am islaam na yamira mi jamiraade embo
hada mi kadaade.So mi daraniima deen jamiraade,
ndeestii-mi kadaade de, mi malee aduna e
laakara.So mi welsindiima heen kiite aduna e
laakara ngara fotde welsindaare am e rabbidinaade
am.Woottinde Alla woni ko buri mawnude ko
[slaam yamiri mi.miin mina seedoo, mi fiba e
mbaadi tay'oraandi wonde ko Alla tagi mi, ko
Kamko woni mbo ndewat mi.mi rewatah mbo
wonaa Alla; yidde mbo, e hulde lepte makko, e
joortaade baraaje makko, e wakkilaade e
makko.ngool wootinngol Alla woni seedanaade
Alla ngootaagu, e seedanaade annabi makko

Muhamadu ko o nelaado.Ko Muhamadu woni

timmoode annabaabe, Alla neldii mbo yurmeende
wonan-de winndere nde, o timminiri mbo
annabaagal e nele de, annabi arataa caggal makko.o
addii diine kuftidindo moyyando kala yonta
(jJamaanu) e kala nokku e kala lefiol.

diine am ina yamira mi, yamiroore tayiinde nde
ngoondinat-mi  maleyaakaabe,e  denndaangal
nelaabe, gadiido e mabbe ko Nuuhu, e Ibrahima
e Muusa,e lisa e Muhammadu yo kisal won e
mum'en.

diine am ina yamira mi goondinde defte
kammuyankooje jippiide e nelaabe, e rewde
sakkitiinde nde, timmorde nde, ndeen buri
mawnude ko ndeen woni Kur'aana.

diine am na yamira mi gumde falngu
cakkitiingu, mbo aade en njobetee golle
mum'en.dilne am ina yamira mi goondinde

hoddiro e weleede ko woni e dam nguurndam,

foti ko jam wolla bone, e jaggitaade e sababuuji
dadal.gumde hoddiro na okka mi fooftere e
deeyre e mual, e waasde sunaade e ko yawti.sabu
mina anndi pellet ko hebi mi ko woopataano mi,
ko woopi mi ko hebataano mi.kala huunde ko ko
hoddiraa, ko ko winndaa ummaade ga Alla, fawii
mi tan ko jaggitaade e sababuuji, e weleede ko
wadata caggal mum.

Islaam ina yamira mi ko labbinta fittaandu am
tawa ko golle moyy'e, e jikkuuji mawdi di Joom
am welaa, e labbinde fittaandu am, e weleede
bernde am e yaajnude bernde am, e yaynaade
laawol am mi wona tergal nafowal e nder renndo
he.

Ko wootinde Alla (tawhiid) buri mawnude he
deen golle, e darnude juuldeele jowi de, jemma e

flalawma, e tottirde asakal, e hoorde lewru koorka,



e hajjoyde ka suudu Alla hormaandu ndu to
Makka wonan-de oon kattando.

Ina jeyaa e ko diine am tinndini ko udditta
bernde am: hebbinde janngugol alkur'aana, ko
mbo haala Alla o, burdo goondude e yoodde haala
e teddude ka, embo renndini gannde adiibe e
sakkitiibe be.Janngude alqur'aana wolla hedaade
mbo ina adda deeyre e fooftere e malal nder
bernde, hay si wonii janngoowo o wolla
kedotoodo o waawaa arab wolla o wonaa
juuldo.Ina jeyaa e ko burata weytinde bernde
toraade Alla, e moolaade e makko e toraade Mbo
e kala tokosel e mawngel.Alla ina jabana kala
toriido mbo o sellinani mbo dewal Alla ngal.

Ina jeyaa e ko burata weytinde bernde, heewde
innude Alla.

annabi am tinndinii kam no innirat-mi Alla, o

anndani mi ko buri moyyude e innugol Alla.Ina

heen: konngudi nayi ndeer alquraana (senaare
woodanii Alla, jettooje ngoodani Alla, deweteedo
e goonga alah mbo wonaa Alla, Alla woni mawdo)

ko noon kadi (mi yaafniima Alla, wolaa hawla
wolaa Kuwwata illaa billaahi): Baawal e semmbe
alanaa mbo wonaa Alla.

Konngudi dii na njogii batte kaawniide fii
weytaare bernde, e tellaade deeyre nder bernde.

Islaam ina yamira mi nde ngonat-mi bamtiido
tolnde godditiido kala ko tellinta neddaagu am e
teddungal am.e nde kuutorat-mi hakkille am e
terde am, ko de tagiraa ko e golle nafooje mi nder
diine am e aduna am.

Islaam ina yamira mi yurmeende, e moy’y'ude
jikku, e gollondiral labangal e moyyude e
winndere he fotde kattande am ka bolle e golle.

Ko hakke jibnaabe buri mawnude e hakkeeji di
njamiraa mi; diine am ina yamira mi diggande be,

e yidande be moyyere, e reerdude e malal
mum'en, e natde be haa arti noon si pe naywii.Ko
nith saabi ada yi'a yumma e baaba na njogii
teddungal e horma e nder renndooji Islaam, e nde
bibbe mum'en liggantoo be.Kala nde jipnaabe
buri naywude wolla ronkude wolla be fawi,
bibbe mum'en burata moyyude e mabbe.diine
am anndinii kam wonde debbo ina jogii teddungal
toowngal, e hakkeeji njani.rewbe e nder islaam
ngoni derdiraabe (sakiraabe) worbe, burdo
moyyude e yimbe he ko burdo moyyude e
koreeji makko.Juuldo debbo e cukaagu makko na
jogii hakke muynam, e reeneede, e neheede nehdi
moyyiri, te kadi ko kamko woni bernde buubnde
wonan-de jipnaabe makko e sibbe makko.si o
mawnii ko kamko woni teddinaado, mbo mawdo
makko hiranta, o ayna mbo o reena.Keedo makko

weletaake nde junngo bonngo yottotoo mbo,

wonaa demde bonde wolla gite bonde.Si o
resaama duum wona e konngol Alla, e aadi makko
tekkinaado.o wona koddiijo burdo teddude nder
suudu dewgal makko.ina fawii e gorko makko
teddinde mbo, e moyyude e makko, e waasde
mbo lorlude.

Si o wonii yummo, moyyude e makko wonata
ko ko sinndindiri e hakke Alla, aayanaade mbo
sinndondirat e sirku e bonannde nder leydi ndi.

Si o wonii bandiraado debbo, o wona mbo
juuldo yamiraa yo jokku endam he makko,
teddinde mbo, e hirande mbo.si o wonii yumma
cawndiido (gorgilaawo) o wonata ko wano
yumma ka jokkere endam e digganeede.

si 0 wonii taaniraawo wolla o naywi, bural e
teddungal makko beydanto bibbe e taaniraabe

makko, e denndaangal banndiraabe makko, o

desataa  salaneede  dabbal, miijo makko
fuuynetaake.

si o wonii godditiido ka jiidigal e koddigal,
ndeen ombo jogii hakke islaam kuuftidindo
hadoowo mbo lorreede (loreede), e surde gite, e
ko nanndi heen.

renndooji juulbe ceeraani e reende dii hakkeeji
no haaniri nih, dum addani debbo teddungal e
bural (kiima) e teskeede, o hebataa dum e
renndooji goddi di ngonaa juulbe.

e ndeer Islaam debbo na jogii hakke jeyal, e
hasde (luyde), e yeeyde, e soodde, e denndaangal
pible gollondireede, embo jogii hakke janngude, e
jannginde tawde kay duum luurondiraani e diine
makko.ina jeyaa e gannde ko tesketee farilla
toddiido, kala ngaccudo dum bakkodina, foti ko
gorko wolla ko o debbo.

ilna woodani debbo oon kala ko woodani
worbe be, si wonaa ko o heerorii gaa worbe, wolla
ko worbe keerorii gaa makko, gila e jojande
(hakkeeji) e flaawooje keeraniide gooto e mabbe
kala, wano no labbiniraa e nokkuuji mum.

diine am na yamira mi yidde musidbe am rewbe
e worbe, e baabiraabe am sawndiibe, e gorgilaabe
am, e kaawiraabe e yummiraabe sawndiibe, e
denndaangal banndiraabe am balliibe, embo
yamira mi daranaade hakkeeji joom suudu am, e
sukaabe am e hoddiibe am.

diine am na yamira mi ganndal, mbo hirjina mi
e ko bamtata hakkille am, e jikku am, e mijjo am.

embo yamira mi gacce (kersa: semteende), e
mufal, e fuldude, e jaambaraagal, e ficenal, e
teewde hakkille, e hoolaare, e yankinaade, e nefde
ko boni, e huubnude aadi, e yidande aade en

moyyere, e yahde ngam faggaade njedu (arsuke),

e yurmaade miskineebe, e juuraade fawbe, e
huubnude fodoore, e haala labaaka, e jabboraade
yimbe yeeso wertiingo, e reerdude e malnude
yimbe fotde kattande am.

diine am na reentina mi majjere, embo hada mi
keefeeru, e Ilhaad-yeddude goodal Alla-, e
goopol, e pankare, e jinaa, e mawnikinaade, e
ngafiantumaagu (haasidgal), e ngafigu, e bonde
jikke, e hiitinaade, e sunagol, e fende, e fibtaade, e
ngaameela, e kulol reedu, e waasde gollude, e
tikkere, e fuuyde, e daayde, e bonde e aade en, ¢
heewde haala ko alaa faayda, e saakude sirruuji, e
njanfa, e luutndaade fodoore, e aayanaade
jipnaabe, e tay'de endam, e welsindaade sukaabe,
e lorde koddiijo e tagoore ndee fof.

islaam na hada mi kadi yarde bemmbooji
(cikrinooji), e doroguuji, e lotori, e nguyko, e
hodude, e yoiie, e hulbinde aade en, e

fiukkindaade be, e rewindaade gunndooji (sirruuji)
mum'en.

diine am Islaam na reena jawle, na e duum noon
saaktude jam e hoolare; ko dum saabi embo hirjina
e hoolaare, e mantude hoolaabe, e fodan-de be
nguurndam mbeldam, e naatde aljanna, e harmude
nguyka, e heblande kala baddo dum lepte aduna e
laakara.

diine am na reena pittaali, mbo harmini warde
fittaandu ko aldah e goonga, e bonde (jaggitde) e
wobbe e kala noone bonde hay si ko e mbaadi
konngol.

mbo harminii boom nde neddo bonata
(aggitta) e fittaandu makko, mbo daknaani nde
neddo de bonnata hakkille makko, wolla o bonna
cellal makko, wolla o wara hoore makko.

diine am islaam na defoo ndimaagu, embo

yubbina ndimaagu ngu.neddo e ndeer islaam ko

dimo e miijo makko, e njeeygu makko, e cootgol
makko, e njulaagu makko, e eggugol makko, e
dakmitaade e beldi nguurndam wano faamdu
wolla yardu, wolla bornaade, wolla hedaade tawde
wonaa ko harminaa ko addanta mbo lorla wolla
addana goddo lorla.

diine am na yubbini ndimaagu, mbo newnantaa
hay gooto toofia goddo goo, wonaa yo neddo
wellito e dakammeeji karminaadi bonnooji jawdi
mum, e malal mum, e neddaagu makko.

Si a ndaari been wellitanbe ko'e mum'en
ndimaagu e kala huunde, be totti ndu kala
tuuyooji ko aldaa e curgol diine wolla hakkille,
maa a yi'u eDe nguuri nguurndam purdam hiiteede
e bittude, a yi'at yoga e mabbe na yida wartaade;

ngam iwa e deny’ere (faayre).

diine am na anndina mi ko buri bamtaade e
yimpe.

diine am na anndina mi newaare e njeeygu e
sootde, e dabbude hakkeeji.embo anndina mi
newaare won-dude e be mi jiidaa diine, wota mi
toofi be wolla mi bona e mum'en, potmi ko
moyyude e mum'en e joortanaade be nde jam
aranta be.daartol (taariik) juulbe na seedanoo be
newaade wondude e be njiiddaani diine, newaare
nde hay lefiol gootol meedaa (feeraa) anndude
wano mum ko adii islaam juulbe nguurdii e leyyi
ceertudi diineeji, di naati e laamu juube, juulbe
ngollondiri e mabbe gollondiral Pburngal
moyyude e gollondire hakkunde yimbe.e
tonngude, lislaam anndinii kam ko buri feefidude
e neediiji, e gollondire labaade, e jikkuuji moyy1i,
ko labbinta nguurndam am hibbina weltaare

am.mbo hadi mi kala ko ina wuddina nguurndam
am, e kala ko lorata mbaadi renndo, wolla
fittaandu, wolla hakkille, wolla jawdi, wolla
teddungal, wolla nguru (innde).no njaggir-mi
deen tinndinooje islaam fof malal am beydoo
mawnude.fotde welsindaade mi, e rabbinaade mi
he dee tinndinooje islaam ko noon malal am
ustortoo.

Ko yawti koo hollaani wonde ko mi deenaado,
mi woopatah, e mi rabbintaako, diine am na ayna
neesu am neddankeewu, e lohre am heen sahaaji,
mina woopa heen sahaaji, mi rabbidinoo, mi
welsindoo, ko nii woni udditanaa mi damal
tuububuya e yaatnaade, e ruttaade e Alla, tuubde
ina momta batte welsindaare am, na bamta daraja
am ka Joom am.

tinndinooje diine am fof foti ko to bannge pible

wolla jikkuuji wolla nehdiiji e gollondire fof

ruttotoo ko e Kur'aana teddudo o, e sunna
labbinaado o.

e sakket mida wi'a e yananeede: Si kala neddo
e kala nokku e nder winndere nde y'ellitiima e
diine islaam tigi o ndaardi mbo yitere nuundal,
ndeen alaa fof do o rewata haa o waasa jabde mbo,
kono woni bone oo ko: noddaali penaale di
bonnata innde Lislaam, e bade yoga e jeyaabe he
mbo, te be njokkaani mbo.

si neddo ndaardii mbo e jaati makko, wolla
ngonka daraniibe diine o tigi o wadataa berde didi
(denngi-ndenngintaa) e jabde mbo, e naatde he
mbo.maa o laabe won-de islaam noddata ko e
malnude aade en, e addude hoolaare e jam, e
saaktude nuundal e moyyereso tawii ko
woorfiaare yogo e askiniibe e islaam -famdii maa
heewi- dagotaako, no waawi waade fof, nde

islaam  jaggirtee duum, wolla mbo aybiniree

duum, Lislaam na hisi e duum.batte woofiaare
ruttotoo ko e wooniibe bee e ko'e mabbe; sabu
islaam yamiraani be duum; woni kay Lislaam hadii
be oonanaade ko mbo addi ko.refti heen won-de
nuundal na dapbi teskaade daraniibe diine o no
haaniri nih, e siinoobe jamirooje e flaawooje mbo
e dow ko'e mabbe e dow wobbe; sabu duum na
hebbinira berde dee teddingol e hormingol oo
diine e yimbe mum.Lislaam accaani tokosel wonaa
mawngel e tinndinale e needi si wonaa tan mbo
hirjini e majje, kono kadi mbo accaani tokosel
wonaa mawngel e bonannde si wonaa tan mbo
reentini dum, mbo uddi laawol mum.

ko duum saabi mawninbe fiyaaku Lislaam,
niipnube sariyaaji di, kambe buri maleede he
yimbe, be ngona kadi e burbe toowde peewal

fittaandu, e nehde di e jikkuuji moy'yi, badiido e

goddo fof na seedanoo be duum, ko noon kadi
jabdo e caliido fof na kawri heen.

kono tan ndaardude islaam juulbe welsindiibe e
diine mum'en, accube laawol pooccingol, duum
aldaa e nuundal hay huunde, kono ko dum
toofiannge e hoore mum.

e sakket, dum ko noddaandu faade e kala mbo
wonaa juuldo nde o reerdata e anndude islaam, e
naatde e heen.

Alaa ko fawii faalaado naatde he Islaam si wonaa
nde o: Seedotoo deweteedo alaa si wonaa Alla
gooto O, e wonde Muhammadu ko nulaado Alla
tigijannga e diine ko wadata haa o waawa
daranaade ko Alla fawi mbo ko.Kala no aade
beydorii janngude e gollude fof malal makko
beydoo, daraja makko toowa ka Alla.

